
«ՎԵՐԴՅԱՆ ՔԵՓԻԹԸԼ ՄԵՆԵՋՄԵՆԹ» սահմանափակ պատասխանատվությամբ
ընկերությունը գրանցելու և ներդրումային ծառայությունների մատուցման լիցենզիա

տրամադրելու մասին

Հիմք  ընդունելով  «Հայաստանի Հանրապետության կենտրոնական բանկի մասին»
Հայաստանի  Հանրապետության  օրենքի  20-րդ  հոդվածի  ժզ)  կետը,  «Արժեթղթերի
շուկայի մասին» Հայաստանի Հանրապետության օրենքի 33-րդ հոդվածի 4-րդ մասը,
37-րդ հոդվածի 1-ին մասը, Հայաստանի Հանրապետության կենտրոնական բանկի
խորհրդի  15.01.2008  թ.  թիվ  15-Ն  որոշմամբ  հաստատված  «Ներդրումային
ընկերությունների գրանցումն ու լիցենզավորումը, ներդրումային ընկերությունների և
օտարերկրյա  ներդրումային  ընկերությունների  մասնաճյուղերի  և
ներկայացուցչությունների  գրանցումը,  ներդրումային  ընկերությունների
կանոնադրական  կապիտալում  նշանակալից  մասնակցություն  ունենալու  համար
նախնական համաձայնություն  ստանալու  կարգը,  ներդրումային  ընկերությունների
կողմից ներկայացվող գործարար ծրագրի ներկայացման կարգը, ձևը և ժամկետները,
բանկի,  վարկային  կազմակերպության  կողմից  ներդրումային  ծառայությունների
մատուցման  մասին  տեղեկացումը»  կանոնակարգ  4/01-ի  գլուխ  5-ը,  Հայաստանի
  Հանրապետության   կենտրոնական  բանկի  խորհրդի  15.09.2017  թ.  թիվ  205-Ն
որոշմամբ հաստատված «Ածանցյալ ֆինանսական գործիքների կարգավորումները»
կանոնակարգ  4/18-ի  5-րդ  կետը,  քննարկելով  «ՎԵՐԴՅԱՆ ՔԵՓԻԹԸԼ  ՄԵՆԵՋՄԵՆԹ»
սահմանափակ  պատասխանատվությամբ  ընկերության  ստեղծումը  նախաձեռնող
անձանց Միքայել Վերդյանի և Գոռ Գևորգյանի կողմից 21.06.2019 թ., 02.07.2019 թ.,
04.09.2019 թ. և 10.09.2019 թ. Հայաստանի Հանրապետության կենտրոնական բանկ



ներկայացված միջնորդագրերը և կից փաստաթղթերը, հաշվի առնելով Հայաստանի
Հանրապետության  կենտրոնական  բանկի  լիցենզավորման  և  վերահսկողության
հանձնաժողովի  եզրակացությունը  (11.09.2019  թ.  թիվ  39  արձանագրություն)՝
Հայաստանի  Հանրապետության  կենտրոնական  բանկի  խորհուրդը

Ո ր ո շ ու մ  է.

1 .  Գ ր ա ն ց ե լ  « Վ Ե Ր Դ Յ Ա Ն  Ք Ե Փ Ի Թ Ը Լ  Մ Ե Ն Ե Ջ Մ Ե Ն Թ »  ս ա հ մ ա ն ա փ ա կ
պատասխանատվությամբ  ընկերությունը  և  տրամադրել  ներդրումային
ծառայությունների մատուցման լիցենզիա՝ հետևյալ ներդրումային ծառայությունները
մատուցելու համար.

հ ա ճ ա խ ո ր դ ն ե ր ի ց  ա ր ժ ե թ ղ թ ե ր ո վ  գ ո ր ծ ա ր ք ն ե ր ի  կ ա տ ա ր մ ա ն
հանձնարարականների  ընդունում  և  հաղորդում.

իր  կամ  հաճախորդի  անունից  և  հաճախորդի  հաշվին  արժեթղթերով
գործարքների  կատարում.

արժեթղթերում ներդրումների հետ կապված խորհրդատվության տրամադրում
հաճախորդներին:

2. Սույն որոշումն ուժի մեջ է մտնում ընդունման օրվանից:

Հայաստանի Հանրապետության
կենտրոնական բանկի նախագահ     Արթուր Ջավադյան

2019 թ. սեպտեմբերի 19, ք. Երևան


